
             
 

ᑐᓴᕋᑦᓴᐃᑦ  

ᓄᐃᑕᐅᑦᓴᐅᑎᒋᒋᐊᓕᒃ 

 

ᑯᐸᐃᒃᒥ ᑐᖓᓕᖓ ᐊᖏᓂᕐᐹᖅ ᓯᑑᓂᐅᓯᒪᔪᓂ ᒍᐊᑉᒪᑰᔅᑐᐃᓗ ᑰᑦᔪᐊᕌᐱᐅᓪᓗ ᓴᓂᐊᓂ 

ᐃᑉᐱᒋᔭᐅᖏᓐᓇᖁᖅ 

  

ᑰᑦᔪᐊᖅ, ᑯᐸᐃᒃ, ᐊᐃᕆᓕ 29, 2021 – ᐱᔪᓐᓇᐅᑎᓕᒻᒪᕇᑦ ᐃᑉᐱᒍᓱᓐᓂᓴᐅᓯᕗᑦ ᓯᑑᓂᐅᓯᒪᔪᓂ ᐊᖏᓂᕐᐹᑦ 

ᑐᖓᓕᖓᓂᒃ ᑯᐸᐃᓕᒫᒥ ᐅᑭᐅᑦ 150 ᐅᖓᑖᓄᑦ ᖃᐅᔨᔭᐅᒪᔪᓂ ᐊᓪᓚᑕᐅᒪᔪᓂ.  

ᐊᐃᕆᓕ 22, 2021ᒥ ᓯᑑᓂᐅᓚᐅᔪᔪᖅ 8 ᑭᓛᒥᑕᒐᓚᒻᒥ ᖃᓂᖕᖏᓂᓕᒻᒥ ᑰᑦᔪᐊᕌᐱᐅᓪᓗ 

ᒍᐊᑉᒪᑰᔅᑐᐃᓗ ᓄᓇᓕᖓᑕ ᑰᖓᓂ ᓯᑑᓂᕕᓂᕐᓂᒃ ᓇᐹᕐᑐᓂᒃ, ᓄᓇᔭᓕᓪᓗ 45 ᒥᓕᐊᓐ ᑭᐅᐱᒃ ᒦᑕᓂᒃ ᐊᖏᓂᓖᑦ 

ᑰᑦᔪᐊᕌᐱᐅᑉ ᑰᖓᓅᔭᓚᐅᔪᕗᑦ.  ᑕᒪᓐᓇ ᓯᑑᓂᖅ 1.8 ᑭᓛᒥᑕᓂᒃ ᑕᑭᓂᓕᒃ 500 ᒦᑕᓂᒃ ᐊᒻᒧᑦ ᑕᑭᓂᖃᕐᓱᓂ 

ᑰᑉ ᓯᓈᓂ - ᑯᐸᐃᒃᒥ ᐊᓪᓚᑕᐅᓯᒪᔪᓂ ᓯᑑᓯᒪᔪᓂ ᑕᑭᓂᕐᐹᖅ.   

ᑰᑦᔪᐊᕌᐱᒻᒥᐅᑦ ᒍᐊᑉᒪᑰᔅᑐᐃᒥᐅᑦ ᐊᑦᔨᖑᐊᓂᒃ ᐊᒻᒪᓗ ᐊᑦᔨᖑᐊᓂᒃ ᓂᒪᑦᑐᓂᒃ ᑕᑕᒥᓐᓇᑐᓂᒃ 

ᓄᐃᑦᓯᓯᒪᕗᑦ ᓄᓇᐅᑉ ᐱᓂᐊᕐᓂᖓᓄᑦ ᓱᕐᕋᑕᐅᓂᖓᓂᒃ, ᓄᓇᓖᑦ ᓴᓂᐊᓂ ᓱᒃᑯᐃᓯᒪᖕᖏᑐᖅ.  ᐃᑉᐸᓴᖅ ᓄᓇᓕᐅᑉ 

ᓯᕗᓕᕐᑎᖏᑦ ᓴᕐᕿᑎᑦᓯᓚᐅᕐᖁᑦ ᐃᓚᐅᑦᓱᑎᒃ ᖃᕆᑕᐅᔭᐅᑉ ᐱᑐᑦᓯᒪᐅᑎᖓᒍᑦ ᑲᑎᖕᖓᔪᓄᑦ ᓯᑑᓂᐅᑉ ᒥᑦᓵᓄᑦ 

ᑐᓴᕋᑦᓴᓂᑦ ᓄᑖᓂᒃ ᑐᓴᕐᑎᓯᒍᒪᑦᓱᑎᒃ.  ᑰᑦᔪᐊᕌᐱᐅᑉ ᐃᓄᑐᖃᖓ ᐊᔪᖀᒋᐊᕐᑎ, ᔮᔨ ᑲᕙᐱᑦ, “ᐊᔪᖀᒋᐊᕐᖁᖅ 

ᑲᑎᖕᖓᓂᕐᒥ, ᒫᓐᓇ ᐃᓱᒫᓗᓐᓇᑐᖃᖕᖏᓚᖅ ᑰᒃ ᑰᑦᓯᐊᓂᓕᒫᖓᓂ ᐊᒻᒪᓗ ᐃᑉᐱᒋᔭᐅᖏᓐᓇᓕᒫᑐᐊᕐᐸᑕ ᓯᑯᐃᑦ 

ᑰᒻᒦᑐᑦ.  ᑕᒪᒻᓇ ᑕᐃᒪᐃᓚᕿᔪᖅ ᐊᐱᓪᓗᐊᓯᒪᖕᖏᓂᖓᓄᑦ ᐅᑭᐅᓄᑦ ᖄᖏᕐᑐᓄᑦ ᐊᐱᓂᖓ ᐃᑉᐱᒋᑦᓱᒍ.” 

“ᐱᐅᖕᖏᓂᕐᐸᐅᓂᖓ ᖄᖏᕐᖁᖅ.  ᓯᑑᓂᐅᑉ ᐃᓚᖓ ᐊᖏᓂᕐᐹᖅ ᑰᒻᒨᔭᕐᓯᒪᓕᕐᖁᖅ.” ᐅᖃᕐᓂᖁᖅ 

ᑯᐸᐃᒃᒥ ᐃᖏᕐᕋᔪᓕᕆᓂᕐᒥ ᒥᓂᔅᑕᖓ, ᖃᐅᔨᓴᕐᑎᒪᕆ ᓄᓇᒥᒃ ᖃᐅᔨᒪᔨᒻᒪᕆᐅᑦᓱᓂᓗ ᓯᑑᓂᕐᓂᒃ ᑎᓂ ᑐᒫᕐ 

ᑲᑎᖕᖓᑎᓪᓗᒋᑦ.  “ᑕᕐᖀᑦ ᐅᑭᐅᓪᓘᓃᑦ ᓈᑉᐸᑕ ᑭᓯᐊᓂ ᑰᒃ ᐱᐅᓯᕐᒥᓄᑦ ᐅᑎᑐᐃᓐᓇᕆᐊᓕᒃ.” 

ᑲᕙᒪᒃᑯᓂ ᐱᔪᓐᓇᐅᑎᓕᒻᒪᕇᑦ ᑎᑭᑕᐅᒌᕐᓯᒪᓕᕈᑎᒃ ᓄᓇᐅᑉ ᖃᓄᐃᓕᖓᓕᖓᑕ ᐊᑦᔨᖑᐊᖓᓂᒃ 

ᓯᑑᕕᐅᓯᒪᔫᑉ ᐃᓂᖓᓂ, ᑰᑦᔪᐊᕌᐱᓕᐊᓛᕐᑐᑦ ᐱᓇᓱᐊᕈᓯᐅᓛᕐᑐᒥ ᖃᐅᔨᓴᑦᓯᐊᓂᕐᓴᐅᒋᐊᕐᑐᓗᑎᒃ 

ᓯᑑᓂᕕᓂᐊᓗᒻᒥᒃ.  ᐱᔪᓐᓇᐅᑎᓕᒻᒪᕇᑦ ᓄᓇᐅᑉ ᓄᖑᑉᐸᓕᐊᓂᖓᓂᒃ ᑲᒪᓛᕐᖁᑦ, ᑰᑉ ᓯᓂᖓᑕ 

ᖃᓄᐃᓕᖓᓕᖓᓂᒃ ᐊᒻᒪᓗ ᑰᑉ ᑰᓐᓂᖓᓂᒃ ᑕᓯᐅᔭᕐᔪᐊᒧᑦ.  

ᐱᔪᓐᓇᐅᑎᓕᒻᒪᕇᑦ ᐅᖃᕐᓯᒪᔪᑦ, ᓯᑐᕐᖃᐅᑉ ᐳᕐᑐᓂᖓ ᑰᑉ ᓯᓈᓂᑦᑐᖅ ᓄᓇᓕᐅᑉ ᓴᓂᐊᓃᑦᑑᑉ 

ᓇᕿᓗᐊᕐᖁᖅ ᓄᓇᒧᑦ ᓄᖑᕙᓪᓕᐊᔪᒧᑦ ᓯᑑᒻᒪᕆᒍᑎᐅᒐᔭᕈᓂ ᓱᒃᑯᐃᓚᕆᒐᔭᕐᑐᒥᒃ ᐱᐅᒃᑯᑎᓂᒃ.  ᐅᖃᐅᓰᑦ 

ᐊᓯᖏᑦ ᐊᑐᕐᓗᒋᑦ ᓯᑑᔪᖃᕐᐸᑦ ᓄᓇᓕᐅᑉ ᓴᓂᐊᓂ, ᓄᓇᐅᑉ ᐋᕐᕐᑭᓯᒪᓂᖓ ᐅᓗᕆᐊᓇᖕᖏᓚᕆᒃᑯᒃ 

ᑰᑦᔪᐊᕌᐱᒻᒥᐅᓄᑦ / ᒍᐊᑉᒪᑰᔅᑐᐃᒥᐅᓄᑦ.   

ᑰᑦᔪᐊᕌᐱᒻᒥᐅᑦ / ᒍᐊᑉᒪᑰᔅᑐᐃᒥᐅᑦ ᓯᕗᓕᕐᑎᖏᑦ ᐊᑦᑕᓇᕐᑐᒦᑦᑎᓯᑦᑕᐅᓕᒍᑎᓂᒃ ᓇᓗᓇᐃᒃᑯᑕᓂᒃ 

ᐋᕐᖀᓛᕐᖁᑦ ᓯᑑᓂᕕᓂᐅᑉ ᐊᕙᓗᓕᒫᖓᓂ ᖃᐅᔨᑎᑦᓯᒍᑎᐅᓛᕐᑐᓂᒃ ᐃᓄᓐᓄᑦ ᑕᐃᑲᓂᒥᐅᓄᑦ ᑲᑉᐱᐊᓇᕐᓂᖓᓂᒃ 

ᑖᕙᑦᓱᒪ ᐃᓂᐅᑉ. 

ᑐᓴᕋᑦᓴᐃᑦ ᓄᑖᑦ ᓂᕆᐅᓇᕐᖁᑦ ᐱᔪᓐᓇᐅᑎᓕᒻᒪᕇᑦ ᓄᓇᒥᒃ ᑰᓪᓗ ᓯᓈᖓᓂᒃ ᖃᐅᔨᓴᕇᕐᓯᒪᓕᕐᐸᑕ 

ᓯᑑᓂᕕᓂᐅᑉ ᓴᓂᐊᓂ. 

ᑐᓴᐅᒪᔭᐅᒋᐊᓖᑦ: 

ᑐᓴᐅᒪᐅᑎᓕᕆᓂᐅᑉ ᐊᐅᓚᑦᓯᕕᖓ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᐅᖄᓚᐅᑎᖓ: 819-964-2961, ᑭᓯᑦᓯᒍᑎᖓ: 2358 

media@krg.ca 

www.krg.ca 

 
ᑐᓴᐅᒪᔭᐅᒋᐊᓖᑦ ᐊᒻᒪᓗ ᑐᓴᐅᒪᐅᑎᓕᕆᓃᑦ  

ᒍᐊᑉᒪᑰᔅᑐᐃ ᓄᓇᖃᕐᖄᓯᒪᔪᑦ 

ᐅᖄᓚᐅᑎᖓ: 819 929 3384 ᑭᓯᑦᓯᒍᑎᖓ: 224 

infoandcomms@whapmagoostuifn.ca 

 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓄᓇᖃᑎᒌᖕᖏᑐᑦᔭᓂᒃ ᐃᑉᐱᒋᔭᖃᕋᓂ ᐃᓄᓕᒫᓄᑦ ᑎᒥᐅᔫᕗᖅ ᓄᐃᑕᕕᓂᖅ 

1978ᒥ, ᔭᐃᒥᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓᑕ ᐊᖏᖃᑎᒌᓐᓂᖓᑕ ᐊᑖᓂ.  ᑎᒥᐅᔪᖅ ᑲᒪᒋᔭᓂᒃ ᑯᐸᐃᒃ 

ᑕᕐᕋᖓᑕ ᓄᓇᓕᒫᑲᓵᓗᐊᓂ 55ᖁᓛᓂ ᓄᓇᒥ ᓄᓇᓕᓐᓅᓕᖓᔪᓂᒃ, ᐃᖏᕐᕋᐅᑎᓕᕆᓂᕐᓂᒃ, ᐊᕙᑎᓕᕆᓂᕐᒥᒃ, 

ᐳᓖᓯᓕᕆᓂᕐᒥᒃ, ᐱᓇᓱᒐᑦᓴᓕᕆᓂᖅ, ᐱᔭᕆᐅᕐᓴᑎᑦᓯᓂᖅ, ᓇᖐᓗᑕᓂᒃ ᑮᓇᐅᔭᓕᕆᓂᖅ, ᐱᐊᕋᓕᕆᓂᕐᒥᒃ 

ᐱᒍᑦᔨᓂᖅ, ᐊᑐᕋᑦᓴᓂᒃ ᓄᑕᐅᓯᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓂᒃ ᐸᕐᓇᓂᖅ, ᐊᑦᑕᓇᑦᑐᒦᑦᑎᓯᑦᑕᐃᓕᓂᖅ 

ᐃᓅᖃᑎᒌᓂᒃ ᐊᒻᒪᓗ ᒪᑭᑕᒐᓱᐊᕐᓂᒧᑦ ᐱᕙᓪᓕᐊᓂᕐᒥᒃ. 

